
С.Сейфуллиннің 120 жылдығына арналған «Сейфуллин оқулары–10: Мемлекеттің
индустриалды–инновациялық саясатын құрудағы бәсекеге қабілетті кадрларды дайындау
келешегі мен ғылымның рөлі» атты Халықаралық ғылыми-теориялық конференциясының
материалдары = Материалы Международной научно-теоретической конференции
«Сейфуллинские чтения–10: Новые перспективы подготовки конкурентоспособных кадров и
роль науки в формировании индустриально-инновационной политики страны», посвященная
120-летию со дня рождения С.Сейфуллина. – 2014. – Т.І, ч.2. – Б.97-99

ҚАЗАҚСТАНДА СҮТ ӨНДІРІСІ БАҒЫТЫНДАҒЫ ІРІ ҚАРА МАЛ
ШАРУАШЫЛЫҚТАРЫНЫҢ МӘСЕЛЕЛЕРІ

Кожахметова З.Н.

Сүт бағытындағы ірі қара мал шаруашылығы халықты жоғары сапалы
азық-түлікпен қамтамасыз ете отырып, елдің азық-түліктік қауіпсіздігін
қалыптастыруда басты рөл атқарады. Сондықтан аталған саланың, оның
ішінде сүт өндірісі бағытындағы мал шаруашылығының Қазақстан
экономикасындағы маңызы өте зор. Соңғы жылдары Қазақстан
Республикасының сүт бағытындағы ірі қара мал шаруашылығы саласында
маңызды өзгерістер байқалуда (1 кесте).

1 кесте – Қазақстан Республикасы бойынша шаруашылықтың барлық
санаттарындағы ірі қара мал басы, мың бас

2008 2009 2010 2011 2012
Ауытқу

(2012/2008)
мың бас %

Ірі қара мал 5 991,6 6 095,2 6 175,3 5 702,4 5 690,0 -301,6 -5
Өсу
қарқыны, %

100 170 110 90 90 - -

о.і. сиыр 2 675,4 2 717,3 2 751,3 2 502,8 2 580,1 -95,3 -3,6
Өсу
қарқыны, %

100 102 102 94 96 - -

Кестеде шаруашылықтың барлық санаттарындағы ірі қара мал басы
санының төмендегені байқалады. Оның ішінде ІҚМ мал басы 5 %-ға, сиыр
3,6%-ға қысқарды.

Әр санат бойынша ірі қара мал басының құрылымы келесі 2–кестеде
келтірілген.



2 кесте – Қазақстан Республикасы бойынша шаруашылықтың барлық
санаттарындағы ірі қара мал басының құрылымы

Ұйымдар санаттары 2008 2013
мың бас % мың бас %

Ауыл шаруашылығы кәсіпорындары
104,5 3,9 141,8 5,5

Шаруа (фермер) қожалықтары 289,2 10,8 551,9 21,4
Жұртшылық шаруашылықтары 2 281,7 85,3 1 886,4 73,1
Барлығы 2 675,4 100 2 580,1 100

Яғни, ірі қара мал санының шамамен 70-80 пайызынан көбі жұртшылық
шаруашылықтарының үлесіне келеді. Бұл мемлекет үшін тиімсіз. Себебі
жұртшылық шаруашылықтарында ірі қара малды экспортқа шығару
мүмкіндіктері болмайды. Аталған мәселені шешу үшін ауыл шаруашылығы
кәсіпорындарын дамыту немесе жұртшылық шаруашылықтарын қолдау
көрсете отырып жағдайды тұрақтандыру, жаңа технологияларды енгізу
саясатын жүргізу қажет.

Статистика Агенттігінің мәліметтері бойынша 2012 жылы 2008 жыл
көрсеткіштерімен салыстырғанда Республика деңгейіндегі сүт өндірісінің
көлемі 6,6%-ға төмендегені байқалады (3-кесте). Бұл үрдіс сүт өндірумен
айналысатын жұртшылық шаруашылықтар санының азаюымен түсіндіріледі.

3 кесте – Қазақстан Республикасы бойынша шаруашылықтың барлық
санаттағы кәсіпорындар бойынша cүт өндірісі, мың тонна

2008 2009 2010 2011 2012
Ауытқу(2012/

2008)

мың
тонна

%

Барлық санаттағы шаруашылықтар
Сүт 5 198,0 5 303,9 5 381,2 5 232,5 4 851,6 -346,4 -6,6

Ауыл шаруашылығы кәсіпорындары
Сүт 170,1 172,0 181,4 185,4 200,7 +30,6 +17,9

Шаруа (фермер) қожалықтары
Сүт 347,9 370,5 382,0 434,3 509,7 +161,8 +46,5

Жұртшылық шаруашылықтары
Сүт 4 680,0 4 761,4 4 817,8 4 612,8 4 141,2 -538,8 -11,5

Кестеде көрсетілгендей шаруа (фермер) қожалықтарында сүт өндірісінің
жоғары қарқынды өсуі, ал, ауыл шаруашылығы кәсіпорындарында – баяу өсуі
байқалады. Бұл мәселені шешу үшін шаруашылықтың барлық санаттарында
сүт өндірісінің дамуына мемлекет тарапынан қолдау саясатын жетілдіру
қажет.



Жоғарыда айтылғандай ірі қара мал басының басым көпшілігі
жұртшылық шаруашылығының үлесіне келгендіктен, сәйкесінше сүт өндірісі
де осы санаттағы шаруашылықтарға тиесілі.

Қазіргі кезеңде сүт өндірісі бағытындағы ірі қара мал шаруашылығының
басым бағытының бірі – өндірістің жоғары өнімділіктегі жаңа
технологияларын пайдалану болып табылады. Бірақ, аталған технологиялар
негізінен ірі кәсіпорындарда жүзеге асырылуы мүмкін. Ал жұртшылық
шаруашылықтардың бүгінгі жағдайында бұл мәселені жүзеге асыру мүмкін
емес. Сондықтан  бүгінгі күні мемлекет тарапынан шағын кәсіпорындар мен
жұртшылық шаруашылықтарын агрофирмалар деңгейінде біріктіру
мәселелерін шешу қарастырылуда.

Жаңа энерго және ресурсты үнемдейтін технологиялар елдің
технологиялық және азық-түліктік қауіпсіздігін қамтамасыз етуге және оның
табысты экономикалық дамуына қолайлы жағдай туғызады.

